ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄՎԵՐԱԲԱՇԽՈՒՄ և ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. Հայաստանի Հանրապետության ֆինանսների նախարարություն
	16․03․2023թ.

	
	01/8-3/4858-2023

	1․ Նախագծով առաջարկվում է հարկադիր կատարողներին հատուկ առաջադրանքների և/կամ որակյալ աշխատանքի համար պարգևատրման նպատակով ՀՀ արդարադատության նախարարության հարկադիր կատարումն ապահովող ծառայությանը հատկացնել 400.0 մլն դրամ, որից 120․0 մլն դրամը՝ Եվրոպական միությունից ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի 2023 թվականի հունվարի 1-ի դրությամբ չօգտագործված մնացորդի հաշվին, իսկ 280.0 մլն դրամը 1228 ծրագրի «31001․Հակակոռուպցիոն կոմիտեի շենքային պայմանների ապահովում» միջոցառման գծով նախատեսված ծախսերի վերաբաշխման միջոցով: 
Հարկադիր կատարումն ապահովող ծառայության աշխատակիցների պարգևատրմանը լրացուցիչ միջոցներ ուղղելու կապակցությամբ հայտնում ենք, որ հանրային իշխանության բոլոր մարմինների համար վարձատրության քաղաքականության հարցում կիրառվում է միասնական սկզբունք: ՀՀ 2023 թվականին աշխատավարձի ֆոնդի հաշվարկման հիմքում բազային աշխատավարձի չափ է ընդունվել 83,200.0 դրամը, միաժամանակ ապահովելով ընդամենը աշխատանքի վարձատրության գծով նախատեսվող ծախսերի աճ՝ միջինը շուրջ 10%-ի չափով: Աշխատավարձի բարձրացումն իրականացվել է պարգևատրման գումարի մասնակի նվազեցման հաշվին: Բոլոր մարմինների համար կիրառվել է պարգևատրման ֆոնդի հաշվարկման միասնական դրույքաչափ՝ հիմնական աշխատավարձի տարեկան ֆոնդի նկատմամբ 16%-ի չափով (ներառյալ պետական ծառայողների պարգևատրումը): 
Նույն սկզբունքով հաշվարկվել են նաև Հակրադիր կատարումն ապահովող ծառայության պահպանման ծախսերում նախատեսված պարգևատրման ֆոնդի միջոցները:
Ելնելով վերոգրյալից, Նախագծով առաջարկվող ծախսերի վերաբաշխումը գտնում ենք ոչ նպատակահարմար, ինչպես նաև բացահայտված չէ առաջարկվող վերաբաշխման կապը Եվրոպական միությունից ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի նպատակների հետ և Եվրամիության համաձայնությունը վերջինիս վերաբերյալ: 




































2․ Նախագծում առկա խմբագրական բնույթի թերությունների վերաբերյալ առաջարկում ենք՝
ա) N 4 հավելվածի վերնագրից հանել «ԵՎ ԼՐԱՑՈՒՄՆԵՐԸ» բառերը: 
բ) N 10 հավելվածի աղյուսակում 1228 ծրագրի «Հակակոռուպցիոն կոմիտեի շենքային պայմանների ապահովում» միջոցառման «31002» դասիչը փոխարինել «31001» դասիչով:   	

	Չի ընդունվել։
Հարկադիր կատարումն ապահովող ծառայության գործունեության արդյունավետության բարձրացման գործում կարևորագույն նշանակություն ունի հարկադիր կատարողի պատշաճ վարձատրությունը, հարկադիր կատարողների համար սոցիալական պատշաճ երաշխիքներ ապահովելը: Մինչ 2022 թվականը հարկադիր կատարողի աշխատանքի վարձատրությունը որևէ կերպ կապված չէր վերջինիս կողմից կատարված փաստացի աշխատանքի արդյունավետության հետ, մինչդեռ հարկադիր կատարողի պատշաճ և արդյունքահեն վարձատրությունը հարկադիր կատարման համակարգի արդյունավետության ամենակարևոր տարրերից է․ սա բազմիցս ամրագրվել է նաև հարկադիր կատարմանը վերաբերող միջազգային մի շարք փաստաթղթերում։
Պարգևատրման համակարգի ներդրման անհրաժեշտությունը բխում է Կառավարության 2021-2026 թվականների գործունեության միջոցառումների ծրագրով ամրագրված՝ հարկադիր կատարման համակարգի արդյունավետության բարձրացման, ինչպես նաև Դատական և իրավական բարեփոխումների ռազմավարությունից բխող գործունեության միջոցառումների ծրագրով ամրագրված՝ Հարկադիր կատարումն ապահովող ծառայության նոր մոդելի ներդրման և հարկադիր կատարման ապահովման նոր օրենսդրական փաթեթի մշակման միջոցառումներից, որոնց շրջանակում որպես թիրախային ցուցանիշ նախատեսվել է Ծառայության ընդհանուր միջին աշխատավարձի՝ ելակետային դրության համեմատությամբ առնվազն 50 տոկոսով բարձրացումը։
Այս նպատակով, Արդարադատության նախարարի հրամանով 20․09․2022թ․ N 576-Լ հաստատվել և 26․10․2022թ․ N 669-Լ փոփոխվել է հարկադիր կատարողներին հատուկ առաջադրանքների և/կամ որակյալ աշխատանքի համար պարգևատրման չափի հաշվարկման մեթոդաբանությունը և կարգը, որով սահմանվել են այն թիրախային արդյունքային ցուցիչները, որոնց հիման վրա յուրաքանչյուր ամսվա համար հաշվարկվում է հարկադիր կատարողի միավորների հանրագումարը և վերջինիս վճարման ենթակա պարգևատրման չափը։ Պարգևատրման ցուցիչներն ընտրվել են՝ հիմքում դնելով կոնկրետ գործողությունների ուղղակի ազդեցությունը կատարողական վարույթի արդյունավետության վրա՝ խրախուսելու համար թիրախային գործողությունների կատարումը, ապահովելու թիմային և անհատական արդյունավետ աշխատանքը։ Հարկ է նշել, որ ցուցիչները տարբերվում են հարկադիր կատարողների կիսամյակային կատարողականի գնահատման համար նախատեսված ցուցիչներից, ինչպիսի պայմաններում բացառվել է միևնույն ցուցանիշի հաշվարկման հիման վրա հարկադիր կատարողների կրկնակի պարգևատրումը։
2022 թվականի օգոստոս ամսին Եվրոպական միությունից ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի գումարներից պետական բյուջեում կատարված վերաբաշխման արդյունքում Հարկադիր կատարումն ապահովող ծառայությանը հատկացվել է լրացուցիչ 300 միլիոն դրամ՝ հարկադիր կատարողներին հատուկ առաջադրանքների և/կամ որակյալ աշխատանքի համար պարգևատրելու նպատակով, որի արդյունքներն ակնհայտ են՝ 2022 թվականի օգոստոս-դեկտեմբեր ամիսներին պահանջատերերի օգտին բռնագանձվել է 25.333.971.774 դրամ, որը 2021թ․ նույն ժամանակահատվածի ցուցանիշը գերազանցում է 48%-ով։ Նույն ժամանակահատվածում որպես կատարողական գործողությունների կատարման ծախս բռնագանձվել է 1.446.175.682 դրամ(փոխանցվել է պետական բյուջե), որը 2021թ․ նույն ժամանակահատվածի ցուցանիշը գերազանցում է 49%-ով։ Շեշտակի աճել են հարկադիր կատարողների կողմից կատարված գույքագրումների և գույքագրման արդյունքում բռնագանձման ենթակա գույքի հայտնաբերման ցուցանիշները (1090 դեպք), գույքը հարկադիր էլեկտրոնային աճուրդով իրացնելու մասին որոշումների, փորձագետին գույքի տրամադրման (անշարժ գույքի հասանելիության ապահովման), անշարժ գույքի տարածք հարկադրաբար մուտք գործելու ցուցանիշները։
 


Ընդունվել է։
Կատարվել են համապատասխան փոփոխությունները





	2. Հայաստանի Հանրապետության քաղաքաշինության կոմիտե
	15.03․2023թ.

